《十住毘婆沙論》

厚觀院長指導，第四組編，2001-11-10

【018】云何有眾生見佛身、聞佛名而得入必定？

（一）《十住毘婆沙論》卷3，大正26，32c14-25：

見時得入必定者，有眾生見佛即住阿耨多羅三藐三菩提阿惟越致地。何以故？是諸眾生見佛身者，心大歡喜清淨悅樂，其心即攝得如是菩薩三昧，以是三昧力通達諸法實相，能直入阿耨多羅三藐三菩提必定地。
是諸眾生，長夜深心，種見佛入必定善根，以大悲心為首，善妙清淨，為通達一切佛法故，為度一切眾生故，是善根成就時至，是故得值此佛。又以諸佛本願因緣，二事和合故此事得成。
聞佛名入必定者，佛有本願「若聞我名者即入必定」。
如見佛，聞亦如是。
（二）《大方廣佛華嚴經》卷52，大正10，276b23-26
佛子，如來智日，亦復如是，普現法界，無前無後。一切眾生，淨心器中，佛無不現。心器常淨，常見佛身。若心濁器破，則不得見。
《大方廣佛華嚴經》卷52，大正10，276c23-27：

若有眾生，善根熟者，見佛身已，則皆受化。然彼佛身，盡未來際，究竟安住，隨宜化度一切眾生，未曾失時。佛子！如來身者，無有方處，非實非虛，但以諸佛本誓願力，眾生堪度，則便出現。
（三）《放光般若經》卷4，大正8，29a27-28：

云何菩薩真見佛身？逮法性故是為真見。
《大般若波羅蜜多經》卷569，大正7，940c4-6：

是諸菩薩，若有有情應見佛身而得度者，即現佛身而為說法。
（四） 《大智度論》卷34，大正25，313a21-c3：

【經】我得阿耨多羅三藐三菩提時，十方如恒河沙等世界中，眾生聞我
名者，必得阿耨多羅三藐三菩提，欲得如是等功德者，當學般若波羅蜜。(《摩訶般若波羅蜜經》卷1，大正8，221a17-20)

【論】問曰：有人生值佛世，在佛法中，或墮地獄者，如提婆達、俱迦
利訶多釋子等。三不善法覆心故墮地獄，此中云何言去佛如恒河沙等世界，但聞佛名便得道耶？

答曰：上已說有二種佛。一者法性生身佛，二隨眾生優劣現化
佛。
為法性生身佛故，說乃至聞名得度；為隨眾生現身佛故，說雖共佛住，隨業因緣有墮地獄者。
法性生身佛者，無事不濟，無願不滿。所以者何？於無量阿僧祇劫，積集一切善本功德，一切智慧無礙具足，為眾聖主諸天及大菩薩希能見者。譬如如意寶珠難見難得，若有見者所願必果。如喜見藥，其有見者眾患悉除。如轉輪聖王，人有見者無不富足。如釋提桓因，有人見者隨願悉得。如梵天王，眾生依附恐怖悉除。如人念觀世音菩薩名者，悉脫厄難。是事尚爾，何況諸佛法性生身。

問曰：釋迦文佛亦是法性生身分，無有異體。何以故佛在世時，有作五逆罪人、飢餓、賊盜如是等惡？

答曰：釋迦文佛本誓，我出惡世，欲以道法，度脫眾生，不為富貴世樂故出。若佛以力與之則無事不能。又亦是眾生福德力薄，罪垢深重故，不得隨意度脫。又今佛但說清淨涅槃，而眾生譏論誹謗言：『何以多畜弟子，化導人民？』此亦是繫縛法，但以涅槃法化，猶尚譏謗，何況雜以世樂？如提婆達，欲令足下有千輻相輪故，以鐵作模，燒而爍之。爍已足壞，身惱大呼。爾時阿難聞已，涕泣白佛：『我兄欲死，願佛哀救。』佛即伸手就摩其身，發至誠言：『我看羅[目*侯]羅與提婆達等者，彼痛當滅。』是時提婆達眾痛即除，執手觀之，知是佛手，便作是言：『淨飯王子以此醫術足自生活。』佛告阿難：『汝觀提婆達不？用心如是，云何可度？ 若好世人，則無是咎。』如是眾生若以世樂，不得度也，是事種種因緣上已廣說。以是故說聞佛名，有得道者，有不得者。
（五）《大智度論》卷34，大正25，313c3-18

復次佛身無量阿僧祇，種種不同。有佛為眾生說法令得道者；有佛放無量光明眾生遇之而得道者；有以神通變化指示其心而得道者；有佛但現色身而得道者；有佛遍身毛孔，出眾妙香，眾生聞之而得道者；有佛以食與眾生令得道者；有佛眾生但念而得道者；有佛能以一切草木之聲，而作佛事令眾生得道者；有佛眾生聞名而得道者。為是佛故說言：我作佛時，其聞名者，皆令得度。
復次聞名，不但以名，便得道也。聞已修道，然後得度。如須達長者，初聞佛名內心驚喜，詣佛聽法而能得道。又如貰夷羅婆羅門，從雞泥耶結髮梵志所，初聞佛名心即驚喜，直詣佛所聞法得道。是但說聞名，聞名為得道因緣，非得道也。
（六）《大智度論》卷93，大正25，712b2-6：

問曰：餘佛種種勤苦說法，眾生尚不得道，何以但聞佛名便得道？

答曰：餘處佛種種說法，眾生或得道，或得善根，終不空說。若聞是佛
名，畢至阿鞞跋致，不言今得。
【019】云何有眾生見佛、聞佛名而轉女形？
（一）《十住毘婆沙論》卷3，大正26，32c3-33a2：

佛功德力者，一切去來今佛，威力功德智慧無量深法等無差別，但隨諸佛本願因緣。或有壽命無量；或有見者即得必定、聞名者亦得必定；女人見者即成男子身、若聞名者亦轉女身。……… 

佛有本願，若聞我名者即入必定，如見佛聞亦如是。女人見得轉女形者，若有一心求轉女形，深自厭患，有信解力誓願男身，如是女人得見佛者即轉女形。若女人無有如是業因緣，又女身業未盡，不得值如是佛。女人聞佛名轉女形者，此事因緣如見佛中說。
（二）《觀世音菩薩授記經》卷1，大正12，357b5-9：
善男子，若有女人得聞過去金光師子遊戲如來、善住功德寶王如來名者，皆轉女身，卻四十億劫生死之罪，皆不退轉於阿耨多羅三藐三菩提，常得見佛，聞受正法，供養眾僧。捨此身已，出家成無礙辯，速得總持。

（三）《佛說如幻三摩地無量印法門經》卷3，大正12，363b14-21：

若善男子善女人，得聞過去師子遊戲金光王如來，及彼未來普明高顯吉祥峰王如來，善住功德寶峰王如來名字之者，隨彼聚落族氏之中，一切女人皆轉女身而成男子，四十俱胝劫中，背於生死轉生，當得清淨出家，常得見佛聞法，承事僧伽，世世所生具宿命智，及得總持無礙辯才，不退轉於阿耨多羅三藐三菩提。

（四）《合部金光明經》卷2，大正16，372a9-12：

若有女人，聞是寶王大炎照如來名號，臨命終時得見世尊來至其所，得見佛已，究竟不復更受女身。 
（五）《藥師琉璃光如來本願功德經》卷1，大正14，405 b5-9：

第八大願：願我來世得菩提時，若有女人，為女百惡之所逼惱，極生厭離願捨女身，聞我名已一切皆得轉女成男具丈夫相，乃至證得無上菩提。

（六）《佛說大阿彌陀經》卷1，大正12，329c：

第三十二願，我作佛時，十方無央數世界有女人，聞我名號喜悅信樂，發菩提心厭惡女身，壽終之後其身不復為女，不得是願終不作佛。
【020】云何有眾生聞佛名便得往生？

（一）《十住毘婆沙論》卷3，大正26，33a2-4：

聞佛名得往生者，若人信解力多，諸善根成就，業障礙已盡，如是之人得聞佛名，又是諸佛本願因緣，便得往生。
（二）《佛說無量壽經》卷1，大正12，272b8-14：

佛告阿難：其有眾生，生彼國者，皆悉住於正定之聚。所以者何？彼佛國中，無諸邪聚及不定之聚。十方恒沙諸佛如來，皆共讚歎無量壽佛威神功德不可思議，諸有眾生聞其名號，信心歡喜乃至一念，至心迴向願生彼國，即得往生，住不退轉。唯除五逆，誹謗正法。
（三）《佛說觀無量壽佛經》卷1，大正12，345c25-26：

得聞佛名、法名及聞僧名，聞三寶名即得往生。
（四）《大乘起信論》卷1，大正32，583a15-19：

以專意念佛因緣，隨願得生他方佛土，常見於佛，永離惡道。如修多羅說，若人專念西方極樂世界阿彌陀佛，所修善根迴向願求生彼世界，即得往生。 

（五）1、《攝大乘論本》卷2，大正31，141a18-26：

四意趣者：一、平等意趣，謂如說言：我昔曾於彼時彼分，即名勝觀正等覺者。二、別時意趣，謂如說言：若誦多寶如來名者，便於無上正等菩提已得決定。又如說言：由唯發願，便得往生極樂世界。三、別義意趣，謂如說言：若已逢事爾所殑伽河沙等佛，於大乘法方能解義。四、補特伽羅意樂意趣，謂如為一補特伽羅先讚布施，後還毀訾；如於布施，如是尸羅及一分修，當知亦爾。如是名為四種意趣。 

2、《攝大乘論釋》卷5，大31，346b4-11：

別時意趣者，謂此意趣，令嬾惰者，由彼彼因，於彼彼法，精勤修習。彼彼善根，皆得增長。此中意趣，顯誦多寶如來名因，是昇進因。非唯誦名，便於無上正等菩提，已得決定。如有說言，由一金錢，得千金錢，豈於一日，意在別時，由一金錢，是得千因，故作此說。此亦如是，由唯發願，便得往生極樂世界，當知亦爾。
3、印順法師《攝大乘論講記》（p. 286-287）：

實際上，單單持誦多寶如來的名號，並不能於無上菩提得不退轉；唯憑空口發願，也不能往生西方極樂世界。佛陀的意思，是約另一時間說的，若持誦多寶如來的名號，就可種下成佛的善根；雖然，還不能直登不退，但將來一定要修證菩提。如魚吞了鉤一樣，雖然還在水裡，可說已經釣住了。發願往生極樂也如此，久久的積集福德智慧的善根，將來定能往生極樂。如俗語說：『一本萬利』，並不真的一個錢立刻獲得萬倍的盈利，而是說由這一個本錢，經過長久的經營，才可以獲得萬利。發願為往生之因，念佛為不退之因，佛陀是依這種意思說的。

【021】諸佛威力、功德、智慧、無量深法等無差別，為何佛壽有長短；國土有

淨穢；正法有久住不久住……？

（一）1、《十住毘婆沙論》卷3，大正26，32c3-14：

佛功德力者，一切去來今佛威力、功德、智慧、無量深法，等無差別，但隨諸佛本願因緣。或有壽命無量、或有見者即得必定、聞名者亦得必定、女人見者即成男子身、若聞名者亦轉女身、或有聞名者即得往生、或有無量光明，眾生遇者離諸障蓋、或以光明即入必定、或以光明滅一切苦惱。無量壽命者，壽命無量劫，過諸算數，一劫、百劫、千劫、萬劫、億劫、百千萬億那由他阿僧祇劫。如是久住，為利益憐愍眾生故，一切諸佛雖力能無量壽，以本願故，有久住世者，有不久住者。  

2、《大方廣佛華嚴經》卷3，大正9，410c17-20：

諸佛國土，起由心業，無量種形，而以莊嚴。彼國一切，各各自在，如來剎海，現無量相，或有淨穢，苦樂不同。

3、《阿毘達磨俱舍論》卷27，大正29，141b3-9：

論曰：由三事故，諸佛皆等。一由資糧等圓滿故，二由法身等成辦故，三由利他等究竟故。由壽、種、姓、身量、等殊，諸佛相望，容有差別。壽異謂佛壽有短長，種異謂佛生剎帝利、婆羅門種，姓異謂佛姓喬答摩、迦葉波等，量異謂佛身有小大，等言顯諸佛法住久近等。
（二）1、《十住毘婆沙論》卷11，大正26，81a13-17：

問曰：佛壽命為定為不定？

答曰：有人言不定。若佛壽命有定者，於餘定壽命者有何差別？而實佛壽命不定，無能害者，乃為希有。
有人言，佛壽命有定，餘人壽命雖定，而手足耳鼻可斷，佛無是事。
2、《大智度論》卷34，大正25，312a14-18：

問曰：佛雖有長壽業因緣，生於惡世，故壽命便短。以此短壽能具佛
事，何用長為？又佛以神通力故，一日之中能具佛事，何況百歲？

答曰：此間閻浮提惡故，佛壽應短；餘處好故，佛壽應長。
3、《大智度論》卷34，大正25，312a18-b21：

問曰：若然者，菩薩於此閻浮提淨飯王宮生，出家成道是實佛。餘處皆是神通力，變化作佛，以度眾生？

答曰：此言非也。所以者何？餘處閻浮提亦各各言我國是實佛，餘處為變化。何以知之？若餘處國土自知是化佛，則不肯信受教戒。又如餘國土人壽命一劫，若佛壽百歲於彼裁無一日，眾生則起輕慢不肯受教，彼則以一劫為實。佛以此為變化。如首楞嚴經說，神通遍照佛壽七百千阿僧祇劫。佛告文殊尸利：彼佛則是我身，彼佛亦言釋迦文佛則是我身。以是故知諸佛壽命實皆無量，為度人故現有長短。汝言釋迦文佛以神通力故，所度眾生與人壽不異者，則不須百歲，一日之中可具足佛事。如阿難一時心生是念，如然燈世尊、一切勝佛、鞞婆尸佛，出於好世，壽命極多，能具佛事。我釋迦文佛，出生惡世，壽命極短，將無世尊，不能具足佛事耶？爾時世尊入日出三昧，從身變化出無量諸佛，及無量光明普至十方，一一化佛在諸世界各作佛事，或有說法、或現神通、或現三昧、或現飯食，如是之比種種因緣，施作佛事而度眾生。從三昧起告阿難曰：『汝悉見聞是事不？』阿難言：『唯然已見。』佛告阿難：『佛以如是神力能具佛事不？』阿難言：『假令佛壽一日，大地草木悉為可度，眾生則能度盡，何況百歲。』以是故知，諸佛壽命皆悉無量，為度人故現有長短。譬如日出，影現於水，隨水大小，水大則影久，水小則速滅。若照琉璃頗梨珠山影則久住。又如火燒草木，然少則速滅，然多則久住。不可以滅處無火，故謂多然處亦無，光明長短義亦如是。
（三）1、《大智度論》卷32，大正25，302b12-c10：
一切佛功德皆等，無多無少。

問曰：若爾者何以言阿彌陀佛壽命無量光明千萬億由旬，無量劫度眾生？

答曰：諸佛世界種種有淨、不淨、有雜。如《三十三天品經》說，佛在三十三天，安居自恣時，至四眾久不見佛，愁思不樂。遣目連白佛言：「世尊，云何捨此眾生住彼天上？」時佛告目連：「汝觀三千世界。」目連以佛力故觀，或見諸佛為大眾說法，或見坐禪，或見乞食，如是種種施作佛事。目連即時五體投地，是時須彌山王跛[跳-兆+我]大動，諸天皆大驚怖，目連涕泣稽首白佛：「佛有大悲，不捨一切作如是種種化度眾生。」佛告目連：「汝所見甚少，過汝所見，東方有國純以黃金為地，彼佛弟子皆是阿羅漢，六通無礙。復過是東方有國純以白銀為地，彼佛弟子皆學辟支佛道。復過是東方有國純以七寶為地，其地常有無量光明，彼佛所化弟子純諸菩薩，皆得陀羅尼諸三昧門，住阿毘跋致地。目連當知，彼諸佛者皆是我身。如是等東方恒河沙等無量世界，有莊嚴者、不莊嚴者，皆是我身而作佛事。如東方、南、西、北方，四維上下，亦復如是，以是故當知。釋迦文佛更有清淨世界如阿彌陀國；阿彌陀佛亦有嚴淨、不嚴淨世界如釋迦文佛國。諸佛大悲徹於骨髓不以世界好醜，隨應度者而教化之。如慈母愛子，子雖沒在廁溷，懃求拯拔，不以為惡。 
2、《大智度論》卷93，大正25，711c14-21：

問曰：佛憐愍眾生，淨佛國土中，何以無三惡道眾生？

答曰：憐愍一切眾生，平等無異。此中說清淨業因緣，是國土中無三
惡道。又佛非但一國土，乃有十方恒河沙國土。佛有清淨國土、有雜國土。雜國土中則具有五道；淨佛國土，或有人天別異、或無有人天別異。如過去天王佛國土中，唯佛世尊以為法王，是故名為天王佛。
3、《維摩詰所說經》〈佛國品第一〉卷1，大正14，538c10-29：

舍利弗！眾生罪故，不見如來佛土嚴淨，非如來咎。舍利弗！我此土淨而汝不見。爾時，螺髻梵王語舍利弗：『勿作是意，謂此佛土，以為不淨。所以者何？我見釋迦牟尼佛土清淨，譬如自在天宮。』舍利弗言：『我見此土，丘陵坑坎，荊蕀沙礫，土石諸山，穢惡充滿。』螺髻梵言：『仁者心有高下，不依佛慧故，見此土為不淨耳。舍利弗！菩薩於一切眾生，悉皆平等，深心清淨，依佛智慧，則能見此佛土清淨。』於是佛以足指按地，即時三千大千世界，若干百千珍寶嚴飾，譬如寶莊嚴佛，無量功德，寶莊嚴土。一切大眾，歎未曾有，而皆自見，坐寶蓮華。佛告舍利弗：『汝且觀是佛土嚴淨。』舍利弗言：『唯然世尊。本所不見，本所不聞，今佛國土，嚴淨悉現。』佛語舍利弗：『我佛國土常淨若此，為欲度斯下劣人故，示是眾惡不淨土耳？譬如諸天共寶器食隨其福德飯色有異。如是舍利弗！若人心淨便見此土功德莊嚴。』

（四）《阿毘達磨大毘婆沙論》卷183，大正27，919a3-16：

問：何故過去諸佛有未般涅槃，正法即滅？有於般涅槃後七日即滅？今
釋迦佛千歲方滅耶？

答：過去諸佛壽量長遠，於彼正教所應作者，佛在世時多已究竟，故法
速滅。今世尊釋迦牟尼出百年時壽量短促，正教所作，雖佛涅槃，多未究竟。乃至千歲於中有種善根者、有成熟者、有解脫者，是故經於多時，正法方滅。
有說：過去諸佛，所有弟子，愛重奢摩他，非毘缽舍那。由重奢摩他故，恒住寂止，不樂傳說契經等十二分教，故法速滅。今世尊弟子，愛重毘缽舍那，非奢摩他。由重毘缽舍那故，多住觀察，皆樂傳授契經等十二分教，是故正法多時乃滅。
（五）1、《成佛之道》(增注本)p.19：

從經典看來，佛的色身有大小，壽命有長短，國土有淨穢，弟子有多少，正法住世也不一致。要知道，這是佛的「方便示」現，為了適應眾生的根機，才有這種種「差別」。
2、《成佛之道》(增注本)p.425-426：
佛壽與佛身的長短，可說有限量的，都是化身、化土。化身佛為什麼示現這些差別呢？因眾生根性不同，有的應以苦切語：三惡道是這樣的苦，眾生界是這樣的苦，能因此發心修行，這是折伏門。有的應以愛語：這麼清淨，那麼自在，就肯發心修行，這是攝受門。化身佛就是以這折、攝二門來成就眾生的。隨機適應，如藥能治病，就是妙藥，所以不應該生優劣想。

3、《初期大乘佛教之起源與開展》p.493：

釋尊的生在穢惡時代，是出於悲憫眾生的願力，願意在穢土成佛，救護眾生脫離一切苦：這是重在「悲能拔苦」的精神。彌勒是立願生在「佛剎莊嚴、壽命無數」的世界，重在慈（彌勒，譯為「慈」）的「施與安樂」。至於成佛（智證）度眾生，是沒有不同的，這是法藏部的見解。說一切有部以為：「慈氏菩薩多自饒益，少饒益他；釋迦菩薩多饒益他，少自饒益」。釋尊與彌勒因行的對比，釋尊是更富於大悲為眾生的精神。所以彌勒的最初發心，比釋迦早了四十餘劫，而成佛卻落在釋尊以後。這顯得大悲苦行的菩薩道，勝過了為「莊嚴佛剎、壽命無數」而發心修行。
【022】眾生由那些因緣而發菩提心？

（一）《十住毘婆沙論》卷3，大正26，35a26-36a11：

問曰：初發心是諸願根本。云何為初發心？

答曰：初發菩提心　　或三四因緣

眾生初發菩提心，或以三因緣，或以四因緣。如是和合有七因緣，發阿耨多羅三藐三菩提心。

問曰：何等為七？

答曰：　一者諸如來　　令發菩提心  　二見法欲壞　　守護故發心

　
  三於眾生中　　大悲而發心　  四或有菩薩　　教發菩提心

　
  五見菩薩行　　亦隨而發心　  或因布施已　　而發菩提心

　      或見佛身相　　歡喜而發心　  以是七因緣　　而發菩提心

佛令發心者，佛以佛眼觀眾生，知其善根淳熟，堪任能得阿耨多羅三藐三菩提。如是人者，佛教令發心。作是言：「善男子來，今可發心--當度苦惱眾生。」

或復有人生在惡世，見法欲壞，為守護故發心。作是念：「咄哉！從無量無邊百千萬億阿僧祇劫來，唯有一人、二處行
、出三界、四聖諦大導師、知五種法藏
、脫於六道、有七種正法大寶
、深行八解脫、以九部經教化
、有十大力、說十一種功德
、善轉十二因緣相續、說十三助聖道法
、有十四覺意
大寶、除十五種貪欲、并得十六心無礙解脫
、出十六地獄
眾生、及身十七具足、十八不共法、善分別十九住果人
。善知分別學人、阿羅漢、辟支佛、諸佛二十根
。是大悲心者、是大將主、大眾主、大醫王、大導師、大船師，久乃得是法。行難行苦行，乃得是法。而今欲壞，我當發阿耨多羅三藐三菩提心，厚種善根，得成佛道，令法久住無數阿僧祇劫。又行菩薩道時，護持無量諸佛法故，勤行精進。

或復有人見眾生--「苦惱可愍，無救無歸，無所依止。流轉生死險難惡道。有大怨賊，諸惡虫獸。生死恐怖，諸惡鬼等。常有憂悲苦惱刺蕀，恩愛別離、怨會深坑。喜樂之水甚為難得，大寒大熱，獨行其中，曠絕無蔭，難得度脫。眾生於中多諸怖畏，無有救護，將導之者。」見如是眾生。入此生死險惡道中，受諸苦惱。以大悲故，發阿耨多羅三藐三菩提心。作是言：「我當為無救作救，無歸作歸，無依作依。我得度已，當度眾生。我得脫已，當脫眾生。我得安已，當安眾生。」

復有人但從人聞，以信樂心等，發無上道心。作是念：「我當修善法不斷絕故，或墮必定，得無生法忍。集諸福德，善根淳熟故，或值諸佛，或值大菩薩。能知眾生諸根利鈍，深心本末，性欲差別。善知方便，為般若波羅蜜所護，能作佛事者，知我發願。善根成熟故，令住必定，若無生法忍。」是諸菩薩在第七、第八、第九、第十地。如佛善知眾生心力，教令發心。不以但有信樂力等，教令發心。

復有人見餘菩薩行道，修諸善根，大悲所護。具足方便，教化眾生。不惜身命，多所利益。廣博多聞，世間奇特人中標勝。疲苦眾生為作蔭覆。安住布施、持戒、忍辱、精進、禪定、智慧、慚愧、質直、柔軟、調和。其心清淨，深樂善法。見如是人而作是念：「是人所行，我亦應行，所修願行，我亦應修。我為得是法故，當發是願。」作是念已，發無上道心。

復有人行大布施，施佛及僧，或但施佛以飲食、衣服等。是人因是布施，念過去諸菩薩能行施者：韋藍摩
、韋首多羅
、薩婆檀
、尸毘王
等，即發菩提心，以此施福迴向阿耨多羅三藐三菩提。

復有人若見、若聞佛三十二相
：

1足下平
    2手足輪
    3指網縵
    4手足柔軟
   5七處滿
  6纖長指
    7足跟廣
    8身傭直
    9足趺高平
  10毛上旋
   11伊泥[跳-兆+尃]
     12臂長過膝
 13陰馬藏
   14身金色
   15皮軟薄
   16一一孔一毛生
     17眉間白毫
 18上身如師子
 19肩圓大
 20腋下滿
   21得知妙味
     22身方如尼拘樓陀樹
  23頂有肉髻
   24廣長舌
   25梵音聲
  26師子頰
  27四十齒
  28齊
  29白
  30密緻
  31眼睛紺青色
  32睫如牛王

等相。心則歡喜作是念：「我亦當得如是相，如是相人所得諸法，我亦當得。」即發阿耨多羅三藐三菩提心。

以是七因緣發菩提心。
（二）1、《阿毘達磨大毘婆沙論》卷35，大正27，181c10-13：

如說菩薩見老病死逼惱世間，深心厭離，最初發起阿耨多羅三藐三菩提心，由此心故經三大劫阿僧企耶，修集種種難行苦行而無退轉。
2、《阿毘達磨大毘婆沙論》卷47，大正27，242a27-b3：

如諸菩薩見老病死逼惱世間，為救濟故初發無上正等覺心，由此心故，三無數劫修習百千難行苦行，無有留礙常不退轉，初菩提心甚為難得。非後盡智無生智時，所修未來三界善法。
3、《施設論》卷2，大正26，518c12-18：

如經所說：佛告尊者阿難言：我念往昔，於彼迦葉如來應供正等正覺法中，最初為菩提故。勤修梵行、正念具足，親近修習，廣多施作，發大誓願；願我當成如來應供正等正覺已，所有世間癡暗眾生，無救護者、無歸向者，廣為化度，以是因故，我於迦葉如來法中，最初為菩提故，修梵行已，得生兜率陀天。
（三）四種因緣說：

1、《勝思惟梵天所問經》卷1，大正15，64c24-28：

諸菩薩摩訶薩，畢竟成就四法，其心堅固而不疲惓，何等為四：一者於諸眾生起大悲心故，二者精進常不懈故，三者信解生死如夢故，四者正思惟無等等佛之智慧故。
2、《大方便佛報恩經》卷2，大正03，135c-136a：

畢竟退者，終不能發阿耨多羅三藐三菩提心，不能推求修習其法；不畢竟退者，求菩提心修習其法，是菩提心有四種：

一者，若善男子若善女人，若見若聞諸佛菩薩不可思議事，爾時即生信敬之心，作是念言，佛菩薩事不可思議，若佛菩薩不可思議事，是可得者，我亦當得阿耨多羅三藐三菩提，是故至心念於菩提，發菩提心。

復有，不見諸佛菩薩不思議事，以聞諸佛菩薩祕密之藏，聞已即生信敬之心，得生信心故，為阿耨多羅三藐三菩提及摩訶般若，是故發菩提心。

復有，不見諸佛菩薩不思議事，亦不聞法，見法滅時，復作是念，無上佛法能滅眾生無量苦惱，作大利益，惟諸佛菩薩，能令佛法久住不滅，我今亦當發菩提心，令諸眾生遠離煩惱，願我此身受大苦事，護持佛法久住於世故，發菩提心。

復有，不見諸佛菩薩法滅時，唯見惡世諸眾生等，具重煩惱貪欲瞋恚愚癡等，無慚無愧慳吝等，嫉妒恚癡苦惱等，不信邪疑懶惰等，見是事已即作此念，大惡世時眾生不能修善，如是惡時尚不能發二乘之心，何況阿耨多羅三藐三菩提心，我今當發菩提心，發菩提心已，乃當教一切眾生令發阿耨多羅三藐三菩提心。」
3、《大寶積經》卷28，大正11，152a18-b29：

未發菩提心時，或諸如來或諸聲聞勸發菩提心，善男子，此是菩薩初發菩提心相；善男子！彼菩薩聞有菩提，聞菩提心有大功德，聞發阿耨多羅三藐三菩提心，此是菩薩第二發菩提心相；善男子！彼菩薩見諸眾生，無主無親，無救無護，無能度之令至彼岸，菩薩即為彼諸眾生，起慈悲心而作是言：我當於彼無主無親無救無護諸眾生等而作救護，為彼因緣故，發阿耨多羅三藐三菩提心，此是菩薩第三發菩提心相；善男子！彼菩薩以見如來相具足身，生歡喜心，生勇悅心，心生歡喜，以是因緣故發阿耨多羅三藐三菩提心，此是菩薩第四發菩提心相。

4、《佛說大迦葉問大寶積正法經》卷1，大正12，201b6-14：

佛告迦葉波，有四法具足，令諸菩薩一切生處，出生菩提心，直至菩提而坐道場而無障礙，迦葉白言：云何四法？一者不為身命而行邪見妄言綺語，二者去除一切眾生虛妄分別，三者為其佛使發起一切菩提種相，如實名稱流遍四方，四者所有一切眾生教化令得阿耨多羅三藐三菩提，各說今得，迦葉，如是四法具足菩薩，一切生處出生菩提心，中間無迷，直至菩提坐道場座。

5、《瑜伽師地論》卷35，大正30，481a3-c29：

當知菩薩最初發心由四種緣、四因、四力：云何四緣？
謂善男子或善女人，若見諸佛及諸菩薩有不思議甚奇希有神變威力，或從可信聞如是事，既見聞已便作是念，無上菩提具大威德，令安住者及修行者成就如是所見所聞不可思議神變威力，由此見聞增上力故，於大菩提深生信解，因斯發起大菩提心，是名第一初發心緣。
或有一類，雖不見聞如前所說神變威力，而聞宣說依於無上正等菩提微妙正法菩薩藏教，聞已深信，由聞正法及與深信增上力故，於如來智深生信解，為得如來微妙智故發菩提心，是名第二初發心緣。
或有一類，雖不聽聞如上正法，而見一切菩薩藏法將欲滅沒，見是事已便作是念，菩薩藏法久住於世，能滅無量眾生大苦，我應住持菩薩藏法發菩提心，為滅無量眾生大苦，由為護持菩薩藏法增上力故，於如來智深生信解，為得如來微妙智故發菩提心，是名第三初發心緣。
或有一類，雖不觀見正法欲滅，而於末劫末世末時，見諸濁惡眾生身心十隨煩惱之所惱亂，謂多愚癡多無慚愧，多諸慳嫉多諸憂苦，多諸麤重多諸煩惱，多諸惡行多諸放逸，多諸懈怠多諸不信，見是事已便作是念，大濁惡世於今正起，諸隨煩惱所惱亂時，能發下劣聲聞獨覺菩提心者尚難可得，況於無上正等菩提能發心者，我當應發大菩提心，令此惡世無量有情隨學於我起菩提願，由見末劫難得發心增上力故，於大菩提深生信解，因斯發起大菩提心，是名第四初發心緣。
云何四因？

謂諸菩薩種姓具足，是名第一初發心因；又諸菩薩賴佛菩薩善友攝受，是名第二初發心因；又諸菩薩於諸眾生多起悲心，是名第三初發心因；又諸菩薩於極長時種種猛利無間無缺生死大苦難行苦行，無有怯畏，是名第四初發心因。「由四因緣當知菩薩於諸眾生先起悲心，於極長時種種猛利無間無缺生死大苦難行苦行尚無怯畏，何況小苦，謂諸菩薩性自勇健堪忍有力，當知是名第一因緣；又諸菩薩性自聰敏能正思惟具思擇力，當知是名第二因緣；又諸菩薩能於無上正等菩提成就上品清淨信解，當知是名第三因緣；又諸菩薩於諸眾生成就上品深心悲愍，當知是名第四因緣。

云何四力？一者自力，二者他力，三者因力，四者加行力。

謂諸菩薩由自功力能於無上正等菩提深生愛樂，是名第一初發心力；又諸菩薩由他功力能於無上正等菩提深生愛樂，是名第二初發心力；又諸菩薩宿習大乘相應善法，今暫得見諸佛菩薩，或暫得聞稱揚讚美，即能速疾發菩提心，況睹神力聞其正法，是名第三初發心力；又諸菩薩於現法中親近善士聽聞正法諦思惟等，長時修習種種善法，由此加行發菩提心，是名第四初發心力。若諸菩薩依上總別四緣四因，或由自力或由因力，或總二力而發心者，當知此心堅固無動，或由他力或加行力，或總二力而發心者，當知此心不堅不固亦非無動。
6、《發菩提心經論》卷1，大正32，509b20-510a28：

菩薩云何發菩提心？以何因緣修集菩提，若菩薩親近善知識，供養諸佛，修集善根，志求勝法，心常柔和，遭苦能忍，慈悲淳厚，深心平等，信樂大乘，求佛智慧，若人能具如是十法，乃能發阿耨多羅三藐三菩提心。
復有四緣，發心修集無上菩提，何謂為四？一者思惟諸佛發菩提心，二者觀身過患發菩提心，三者慈愍眾生發菩提心，四者求最勝果發菩提心。
思惟諸佛復有五事，一者思惟十方過去未來現在諸佛初始發心具煩惱性亦如我今，終成正覺為無上尊，以此緣故發菩提心；二者思惟一切三世諸佛發大勇猛，各各能得無上菩提，若此菩提是可得法我亦應得，緣此事故發菩提心；三者思惟一切三世諸佛發大明慧，於無明[穀-禾+卵]中建立勝心積集苦行，皆能自拔超出三界，我亦如是當自拔濟，緣此事故發菩提心；四者思惟一切三世諸佛為人中雄，皆度生死煩惱大海，我亦丈夫亦當能度，緣此事故發菩提心；五者思惟一切三世諸佛發大精進，捨身命財求一切智，我今亦當隨學諸佛，緣此事故發菩提心。
觀身過患發菩提心，復有五事，一者自觀我身，五陰四大俱能興造無量惡業，欲捨離故，二者自觀我身，九孔常流臭穢不淨，生厭離故，三者自觀我身，有貪瞋癡無量煩惱燒然善心，欲除滅故，四者自觀我身，如泡如沫念念生滅，是可捨法欲棄捐故，五者自觀我身，無明所覆常造惡業，輪迴六趣無利益故。
求最勝果發菩提心，復有五事，一者見諸如來，相好莊嚴光明清徹遇者除惱，為修集故，二者見諸如來，法身常住清淨無染，為修集故，三者見諸如來，有戒定慧解脫解脫知見清淨法聚，為修集故，四者見諸如來，有十力四無所畏大悲三念處，為修集故，五者見諸如來，有一切智，憐愍眾生慈悲普覆，能為一切愚迷正道，為修集故。
慈愍眾生發菩提心，復有五事，一者見諸眾生為無明所縛，二者見諸眾生為眾苦所纏，三者見諸眾生集不善業，四者見諸眾「生造極重惡，五者見諸眾生不修正法。
無明所縛復有四事，一者見諸眾生為癡愛所惑受大劇苦，二者見諸眾生不信因果造作惡業，三者見諸眾生捨離正法信受邪道，四者見諸眾生，沒煩惱河四流所漂。
眾苦所纏復有四事，一者見諸眾生，畏生老病死不求解脫而復造業，二者見諸眾生憂悲惱苦而常造作無有休息，三者見諸眾生愛別離苦而不覺悟方便染著，四者見諸眾生怨憎會苦常起嫌嫉更復造怨。
集不善業復有四事，一者見諸眾生為愛欲故造作諸惡，二者見諸眾生知欲生苦而不捨欲，三者見諸眾生雖欲求樂不具戒足，四者見諸眾生雖不樂苦造苦不息。
造極重惡復有四事，一者見諸眾生毀犯重戒雖復憂懼而猶放逸，二者見諸眾生興造極惡五無間業，兇頑自蔽不生慚愧，三者見諸眾生謗毀大乘方等正法，專愚自執方起憍慢，四者見諸眾生雖懷聰哲而具斷善根，反自貢高永無改悔。
不修正法復有四事，一者見諸眾生生於八難不聞正法不知修善，二者見諸眾生值佛出世聞說正法不能受持，三者見諸眾生染習外道苦身修業永離出要，四者見諸眾生修得非想非非想定謂是涅槃，善報既盡還墮三塗，菩薩見諸眾生無明造業長夜受苦，捨離正法迷於出路，為是等故發大慈悲，志求阿耨多羅三藐三菩提，如救頭燃，一切眾生有苦惱者，我當拔濟令無有餘。
（四）五種因緣說：
《大乘莊嚴經論》卷2，大正31，595c10-596a16：
菩薩發心依諸地有四種差別，一信行發心，謂信行地，二淨依發心，謂前七地，三報得發心，謂後三地，四無障發心，謂如來地。……若從他說得覺而發心，是名受世俗發心；此發心由四力，一者友力發心，或得善知識隨順故，二者因力發心，或過去曾發心為性故，三者根力發心，或過去曾行諸善根所圓滿故，四者聞力發心，或處處說法時無量眾生發菩提心故，又習善根者，或現在如法常聞受持等故。復次彼四力發心總為二種，一者不堅發，謂友力發心故，二者堅發，謂因等三力發心故，已說世俗發心。…

次說第一義發心：親近正遍知；善集福智聚；於法無分別；最上真智生。
釋曰：第一義發心顯有三種勝，一教授勝，親近正遍知故，二隨順勝，善集福智聚故，三得果勝，生無分別智故，此發心名歡喜地，由歡喜勝故。
（五）六種因緣說：
《大方廣佛華嚴經》卷8，大正9，445a3-7：
何等是菩薩摩訶薩初發心住？此菩薩，(1)見佛三十二相八十種好妙色具足尊重難遇，(2)或睹神變，(3)或聞說法，(4)或聽教誡，(5)或見眾生受無量苦，(6)或聞如來廣說佛法，發菩提心，求一切智一向不迴。
（六）七種因緣說：
1、《佛說如來智印經》卷1，大正15，470b22-c4：

有七法發菩提心，何等為七？一者如佛菩薩發菩提心，二者正法將滅，為護持故發菩提心，三者見諸眾生眾苦所逼，起大悲念發菩提心，四者菩薩教餘眾生發菩提心，五者布施時自發菩提心，六者見他發意隨學發心，七者見如來三十二相八十種好具足莊嚴，若聞發心，彌勒，如是七因緣發菩提心，如佛菩薩發菩提心，正法將滅為護持故發菩提心，見諸眾生眾苦所逼，起大悲念發菩提心，發此三心，能為諸佛菩薩護持正法，又能疾得不退轉地成就佛道，後四發心剛強難伏不能護法。
2、《十住毘婆沙論》卷3，大正26，35a26-b7：

眾生初發菩提心，或以三因緣，或以四因緣，如是和合有七因緣，發阿耨多羅三藐三菩提心，問曰：何等為七？答曰：
一者諸如來令發菩提心；二見法欲壞，守護故發心；三於眾生中大悲而發心；四或有菩薩教發菩提心；五見菩薩行，亦隨而發心；(六)或因布施已，而發菩提心；(七)或見佛身相，歡喜而發心；以是七因緣而發菩提心。

3、《彌勒菩薩所問經論》卷2，大正26，240b15：

如法印經中如來說言：彌勒！發菩提心有七種因，何等為七？一者諸佛教化發菩提心，二者見法欲滅發菩提心，三者於諸眾生起大慈悲發菩提心，四者菩薩教化發菩提心，五者因布施故發菩提心，六者學他發菩提心，七者聞說如來三十二相八十種好，發菩提心。彌勒！諸佛教化發菩提心、見法欲滅發菩提心、於諸眾生起大慈悲發菩提心，此三發心能護正法，速疾成就阿耨多羅三藐三菩提，餘四發心非真菩薩，不能護持諸佛正法速疾成就阿耨多羅三藐三菩提，此明何義：若菩薩成就深心畢竟不退，得大悲心大勇猛力，為諸世間一切眾生過箭所射，而觀眾生起大慈悲，攝諸善根聚集增長故言初發心時過聲聞地。
（七）十種因緣說：
1、《大方等大集經》卷27，大正13，187b26-c14：

譬如虛空不可窮盡，為一切智發菩提心，不可得盡亦復如是；無盡意言：唯舍利弗！佛戒無盡，因戒發心故不可盡；佛定無盡，因定發心故不可盡；佛慧無盡，因慧發心故不可盡；佛解脫無盡，因解脫發心故不可盡；佛解脫知見無盡，因解脫知見發心故不可盡；唯舍利弗！如來戒、定、智慧、解脫、解脫知見其性無盡，因是五眾發菩提心，豈可盡耶？如來十力、四無所畏、十八不共法無盡，因如是等故發菩提心是故無盡；唯舍利弗！舉要言之，(1)一切如來悉皆無盡，因是發心故不可盡，(2)三寶不斷故無有盡，(3)眾生性無盡故無盡，(4)如實智無盡故無盡，(4)隨諸眾生無量心行智無盡故無盡，(6)迴向無上無盡故無盡，(7)教化眾生無盡故無盡，(8)無盡智無生故無盡，(9)離性無生故無盡，(10)知一切法本性無盡故無盡，唯舍利弗，是名菩薩發菩提心不可盡也。
2、《大寶積經》卷92，大正11，528b22-c4：
世尊！何等名為發十種心，由是心故，當得往生彼佛世界，佛告彌勒菩薩言：彌勒！如是十心，非諸凡愚不善丈夫具煩惱者之所能發，何等為十？一者於諸眾生起於大慈無損害心，二者於諸眾生起於大悲無逼惱心，三者於佛正法不惜身命樂守護心，四者於一切法發生勝忍無執著心，五者不貪利養恭敬尊重淨意樂心，六者求佛種智於一切時無忘失心，七者於諸眾生尊重恭敬無下劣心，八者不著世論於菩提分生決定心，九者種諸善根無有雜染清淨之心，十者於諸如來捨離諸相起隨念心。
3、《大方廣佛華嚴經》卷37，大正10，282b6-20：

菩薩摩訶薩，有十種發菩提心因緣，何等為十？所謂(1)為教化調伏一切眾生故，發菩提心；(2)為除滅一切眾生苦聚故，發菩提心；(3)為與一切眾生，具足安樂故，發菩提心；(4)為斷一切眾生愚癡故，發菩提心；(5)為與一切眾生佛智故，發菩提心；(6)為恭敬供養一切諸佛故，發菩提心；(7)為隨如來教，令佛歡喜故，發菩提心；(8)為見一切佛，色身相好故，發菩提心；(9)為入一切佛，廣大智慧故，發菩提心；(10)為顯現諸佛力無所畏故，發菩提心，是為十。佛子！若菩薩發無上菩提心，為悟入一切智智故，親近供養善知識時，應起十種心，何等為十？所謂起給侍心，歡喜心，無違心，隨順心，無異求心，一向心，同善根心，同願心，如來心，同圓滿行心，是為十。

4、《優婆塞戒經》卷1，大正24，1034c12-1035a7：

發菩提心名菩薩性；善男子！
(1) 有諸眾生受行外道，不樂外典顛倒說故，發菩提心；
(2) 或有眾生住寂靜處，內善因緣發菩提心；
(3) 或有眾生觀生死過發菩提心；
(4) 或有眾生見惡聞惡發菩提心；

(5) 或有眾生深知自身貪欲、瞋恚、愚癡、慳嫉，為呵責故發菩提心；
(6) 或有眾生見諸外道五通神仙發菩提心；
(7) 或有眾生欲知世間有邊無邊故發菩提心；
(8) 或有眾生見聞如來不思議故發菩提心；
(9) 或有眾生生憐愍故發菩提心；

(10) 或有眾生愛眾生故發菩提心。

善男子！菩提之心凡有三種，謂下中上，若言眾生定有性者，云何說言有三種耶？眾生下心能作中心，中心作上，上心作中，中心作下。眾生勤修無量善法故能增上，不勤修故便退為下；若善修進則名不退，若不修進名之為退，一切時中常為一切無邊眾生修集善故名不退轉。若不如是是名退轉，如是菩薩則有退心及怖畏心，若一切時中為一切眾生修集善法得不退轉，是故我記是大喜地不久當得阿耨多羅三藐三菩提，善男子！三種菩提無有定性，若有定性，已發聲聞緣覺心者，則不能發菩提之心，善男子！譬如眾僧無有定性，是三種性亦復如是，若有說言定有性者，是名外道，何以故？諸外道等無因果故。
5、《發菩提心經論》卷1，大正32，509b20-24：
菩薩云何發菩提心，以何因緣修集菩提？若菩薩
(1) 親近善知識、

(2) 供養諸佛、
(3) 修集善根、
(4) 志求勝法、
(5) 心常柔和、
(6) 遭苦能忍、
(7) 慈悲淳厚、
(8) 深心平等、
(9) 信樂大乘、
(10) 求佛智慧，
若人能具如是十法，乃能發阿耨多羅三藐三菩提心。

6、《摩訶止觀》卷1，大正46，6a7-12：
諸經明種種發菩提心：

(1) 或言推種種理發菩提心，
(2) 或睹佛種種相發菩提心，
(3) 或睹種種神通，
(4) 或聞種種法，
(5) 或遊種種土，
(6) 或睹種種眾，
(7) 或見修種種行，
(8) 或見種種法滅，
(9) 或見種種過，
(10) 或見他受種種苦而發菩提心，略舉十種。

（八）十二種因緣說：
1、《大方便佛報恩經》卷2，大正3，136a28-b5：
一切眾生發菩提心其事非一，
(1) 或因慈心；

(2) 或因恚心；
(3) 或因施心；
(4) 或因慳心；
(5) 或因歡喜；
(6) 或因煩惱；
(7) 或因恩愛別離；
(8) 或因怨憎和合；
(9) 或因親近善知識；
(10) 或因惡友；
(11) 或因見佛；
(12) 或因聞法，
是故當知，一切眾生發菩提心各各不同，喜王當知，菩薩摩訶薩知恩報恩其事如是。
2、《佛說菩薩行方便境界神通變化經》卷1，大正9，302a29-b18：
若有成就十二功德法，是善男子善女人等能發阿耨多羅三藐三菩提心，何等十二？

(1) 有妙解性離下解行；

(2) 有性行悲生於白淨；
(3) 有心專行堅受無為；
(4) 有善莊嚴久修善行；
(5) 有善恭敬供養諸佛、善集白淨法；
(6) 有身業口業意業無作離一切惡；
(7) 有遠惡知識近善知識；
(8) 有如說如作無有諛諂；
(9) 有善覺知法不貪於味節量而食；
(10) 有如來護持離魔所持；
(11) 有常一切諸眾生中生於悲心、亦不放捨一切眾生、心亦不貪；
(12) 有因緣力功德莊嚴。
善男子！是名成就十二功德法。善男子善女人！發於阿耨多羅三藐三菩提心，是利益心能與一切眾生樂故；哀愍心不作諸惡故，大悲心堪任荷負諸眾生故；大慈心消滅一切諸惡道故；白淨心不求餘乘故；無愛心離於一切結使濁故；是淨心其性淨故；如幻心無有物故；無所有心離所有故；堅固心不動搖故；不退轉心達諸法故；度於一切眾生之心如說作故。
（九）三十二種因緣說：
《寶女所問經》卷1，大正13，458a16-c18：
菩薩則以三十二事而現目前興發寶心，一切聲聞緣覺之乘所不能及，何謂三十二事？

(1) 救濟一切黎庶之類，皆令興發諸通慧心；

(2) 不斷佛教則發寶心；

(3) 將護法教則發寶心；
(4) 亦不斷絕聖眾之令則發寶心；
(5) 勸導眾生立賢聖安無極之珍則發寶心；
(6) 蠲除黎庶塵勞之欲，去諸惱患至于大哀則發寶心；
(7) 一切所有琦珍異寶悉能捨施，內外所有瑰琦之物無所貪惜則發寶心；
(8) 自能護己禁戒善行，能以救濟毀戒之人則發寶心；
(9) 忍辱之力和雅安詳精進合集，令諸瞋諍患厭怒害，貢高自大懷結之眾群黎之類，恃怙力勢欲有所加，使興忍辱，而令眾生觀于道法忍辱之力則發寶心；
(10) 不怯不弱亦無懈怠，堅固慇懃永不迴還，於大乘行而不懈倦，開化懈怠眾生朋黨令大精進則發寶心；
(11) 心意專精而修一行，同等禪定三昧正受，所歸差特開化眾生，令於欲界而無所著，以權方便退還於禪則發寶心；
(12) 智慧分別破壞一切諸窈冥法，猶如真正而無有二，入施一品感動聖達則發寶心；
(13) 等心一切而無加害，道無若干尋以一味為諸通慧則發寶心；
(14) 離諸結滯而以平等，有為無為有形無形，亦無歡欣不離寂然，無心熙怡善住安諦，意不動搖苦樂不移，將護群黎則發寶心；
(15) 離於恐懼，於深緣起十二相連奧妙之誼而無所畏，所當度者曉了超越不取諸見則發寶心；
(16) 積累功德而無厭足周滿相好則發寶心；
(17) 常志好樂欲見正覺，而不違遠恒睹諸佛則發寶心；
(18) 求聞經法聽省典籍稱量誼趣則發寶心；
(19) 如所聞法可講說者發無量心，所興諸法無所師受則發寶心；
(20) 建立所行睹毀戒者而以恩濟則發寶心；
(21) 其無所學志存新學而不輕慢則發寶心；
(22) 捨于貢高自大甚慢邪憍之心，卑下謙順而受教命，自屈稽首一切眾生則發寶心；
(23) 志存微妙諸根明達，蠲除卑賤下劣之乘，信樂大乘直心向道則發寶心；
(24) 離於魔事除去勞塵，潔淨清白而無垢濁便無瑕疵，貪欲染污乃以永除，樂處所有不以懈厭則發寶心；
(25) 而常專精行在澹泊，秉閑居德身心寂然，澹虛之行亦不污穢，生死之難志于大哀則發寶心；
(26) 於是菩薩，捨於己身一切之安，欲安天人開化眾生遭苦患者，於眾惱熱不以懈惓則發寶心；
(27) 斯菩薩者光明寂然，而如勢力逮無漏法，觀於解脫如察己事，假使欲令而不遠捨所有之事，悉欲具足十方諸佛之法則發寶心；
(28) 斯為菩薩，非常苦空無我非身，觀斯諸法則無有厭不染塵欲，樂志無欲道品之法則發寶心；
(29) 斯為菩薩空無想無願，於一切法而無所行，則以觀察睹見眾生，便於諸法而不造證則發寶心；
(30) 斯為菩薩，睹於諸趣恐懼之難，忽如失火燒其頭髮，精進具足不可計會，無央數劫遊於生死，而不懈廢諸通之慧則發寶心；
(31) 是為菩薩，設使親近於佛道者，漸漸加增微妙之身聖慧之業，彼時行者不捨大法，伏意樂順隨諸窮匱，不增穢之不以懈厭則發寶心；
(32) 是為菩薩，假使勸化群黎之黨，第一精懃樂于道誼不計吾我，堅固志性至于大哀則發寶心；
唯舍利弗！斯為菩薩三十二事而發寶心，則為名曰無極妙珍寶一切菩薩之寶心也。
【023】上述七種發菩提心因緣之中，有那些發心必能成就？那些不一定能成

就？

《十住毘婆沙論》卷3，大正26，36a11-23：

問曰：汝說七因緣發菩薩心，為皆當成，有成有不成？

答曰：是不必盡成，或有成有不成。
問曰：若爾者應解說。
答曰：於七發心中　　佛教令發心         護法故發心　　憐愍故發心
　　    如是三心者　　必定得成就         其餘四心者　　不必皆成就
是七心中佛觀其根本，教令發心必得成，以不空言故；若為尊重佛法，為欲守護；若於眾生有大悲心；如是三心必得成就，根本深故。餘菩薩教令發心、見菩薩所行發心、因大布施發心、若見若聞佛相發心，是四心多不成，或有成者，根本微弱故。
�  問題【018】、【019】及【020】對照《十住毘婆沙論》卷3，大正26，32c3-8：


「佛功德力者，一切去來今佛威力，功德智慧無量深法，等無差別。但隨諸佛本願因緣，或有壽命無量、或有見者即得必定、聞名者亦得必定、女人見者即成男子身、若聞名者亦轉女身、或有聞名者即得往生、或有無量光明眾生遇者離諸障蓋、或以光明即入必定、或以光明滅一切苦惱。」


�  《大乘起信論講記》（p.394）：往生的因緣，一、專念；二、修善根；三、回向；四、發願往生。由於在淨土中，常「常見佛」，所以「終無有退」。此念佛法門，能引導怯弱的眾生，不因生死久修而退失菩提心，確是難得的方便。


� 參閱《佛說首楞嚴三昧經》 卷2(大正15，644c)。


� 瓜生津隆真譯《十住毘婆沙論》I （《新國釋大藏經》釋經論部12，p.66-67）註為「自利行與利他行」，但不知依據為何。然依文義，「二處行」並非二種行，而應是行於二處之意。如此，則於二法中，或福、慧，或見道、修道，亦皆似並無不可。


�  《大智度論》卷62，大正25 ，497b23-26：「諸法實相中無戲論垢濁故，名畢竟清淨。畢竟清淨故，能遍照一切五種法藏，所謂過去、未來、現在、無為及不可說。」


	《十住毘婆沙論》卷9，大正26，69b18-21：「是諸佛者，於無量無邊百千萬億不可思議、不可計劫修習功德，善能守護身口意業，於過去、未來、現在、無為、不可說五藏法中悉斷諸疑。」


	《十住毘婆沙論》卷10，大正26，73c6-10：「問曰：是三昧(金剛三昧)何故名一切處不閡？答曰：正通達一切法故。諸佛住是三昧，悉能通達過去、現在、未來、過出三世、不可說五藏所攝法，是故名一切處不閡。」


	《十住毘婆沙論》卷10，大正26，75b28-76a1：「凡一切法有五法藏，所謂過去法、未來法、現在法、出三世法、不可說法，唯佛如實遍知是法。」


	《十住毘婆沙論》卷15，大正26，107c6-8：「以五因緣故名世尊。一斷過去世疑，二斷未來世疑，三斷現在世疑，四斷過三世法疑，五斷不可說法疑。」


�  指七覺支：念、擇法、精進、喜、輕安、定、捨。【參見瓜生津隆真譯《十住毘婆沙論》I，《新國釋大藏經》釋經論部12，p.66-67。】


�  九分教或九部經。【參見瓜生津隆真譯《十住毘婆沙論》I，《新國釋大藏經》釋經論部12，p.66-67。】


�  瓜生津隆真譯《十住毘婆沙論》I （《新國釋大藏經》釋經論部12，p.66-67）註為「法智、比智、他心智、世智、苦智、集智、滅智、道智、盡智、無生智、如實智。」十一智解釋參見《大智度論》卷23，(大正25，232c-234a)。


�  一般謂助道法，即指三十七菩提分法。然此中說「十三助聖道法」，而《大智度論》卷18(大正25，195b26)說「十一助聖道法」。阿毘達磨中雖有三十七菩提分法中，體唯有十、十一及十三之說，然《大智度論》卷19 (大正25，198b8)已說「是三十七品，十法為根本」。可見十一及十三應非是指三十七道品之體而言。《大智度論》卷36，大正25，327a27-28：「廣說助道法，則有三十七，略說則七覺分。」。 


� 覺意即覺支，一般說七覺支。此中說十四覺支，原意不明。【參見瓜生津隆真譯《十住毘婆沙論》I，《新國釋大藏經》釋經論部12，p.66-67。】


�  八忍八智：見道之十六心。所謂八忍，其中前四者忍可印證欲界之四諦，即苦法忍、集法忍、滅法忍、道法忍等四法忍；後四者忍可印證色界、無色界之四諦，即苦類忍、集類忍、滅類忍、道類忍等四類忍。以此八忍正斷三界之見惑，故為無間道。見惑既斷，觀照分明，則為八智，即苦法智、集法智、滅法智、道法智、苦類智、集類智、滅類智、道類智等，是為解脫道。【參見瓜生津隆真譯《十住毘婆沙論》I，《新國釋大藏經》釋經論部12，p.66-67。】


�  八寒八熱之大地獄。【參見瓜生津隆真譯《十住毘婆沙論》I，《新國釋大藏經》釋經論部12，p.66-67。】


�  《俱舍論》卷23謂住果是：指聲聞、緣覺之聖者，各安住於所證之果位，不更進求勝道。一般聖者之分，如《大智度論》卷22說：學人十八，無學人有九。此中說十九住果人，原意不明。或者是十八學人再加上無學阿羅漢果，即是十九住果人。關於十八學人之說，經論所說不一。如：


(1)《中阿含》卷30〈福田經〉(大正1，616a)謂：隨信行、隨法行、信解、見至、身證、家家、一間、預流向、預流果、一來向、一來果、不還向、不還果、中般、生般、有行般、無行般、上流般。


(2)《順正理論》卷65(大正29，696b)謂說一切有部所說為：預流向、預流果、一來向、一來果、不還向、不還果、阿羅漢向、隨信行、隨法行、信解、見至、家家、一間、中般、生般、有行般、無行般、上流般。


(3)《成實論》卷1〈分別賢聖品〉(大正32，245c)：隨信行、隨法行、隨無相行、須陀洹、行斯陀含、斯陀含、行阿那含、阿那含、中陰滅者、有生有滅者、有不行滅、有行滅者、有上行至阿迦尼吒滅者、有至無色處者、有轉世者、信解脫、見得、身證，為十八有學。


� 二十根原意不明。或者為是二十二根中除去苦、憂根。以學、無學人已得唯樂、喜、捨根相應之世第一法而入正性離生故。二十二根，即：眼、耳、鼻、舌、身、意等六根，男根、女根、命根，苦、樂、喜、憂、捨等五受根，信、勤、念、定、慧之五善根，未知當知、已知、具知之三無漏根。


� 梵VelAma。本論卷5提到憶念諸大菩薩時，亦列有「韋藍菩薩」。《大智度論》卷33 ( 大正25，304c) ：如韋羅摩菩薩十二年布施已，莊飾乳牛七寶缽及婇女各有八萬四千，及諸餘物飲食之屬不可勝數。《六度集經》卷2 (大正3，12a-b)作「維藍梵志」。《根本說一切有部毘奈耶藥事》卷15，(大正24，75c)作「尾濫大王」。


� 梵Vessantara。《大智度論》卷33 ( 大正25，304c)：「如須帝[(匕/示)*(入/米)]拏菩薩，下善勝白象施與怨家，入在深山，以所愛二子施十二醜婆羅門，復以妻及眼施化婆羅門。爾時地為大動天為雷震，空中雨花。」見《菩薩本行經》卷上-卷中〈一切持王子品〉(大正3，57c-60)，卷下(大正3，119b6-7)說：「須大拏太子時，二兒及婦持用布施。」另見《六度集經》卷2〈須大拏經〉(大正3，7c-11a)。


� 梵Abbadatta。《大智度論》卷33( 大正25，304c)：「薩婆達多王，自縛其身施婆羅門。」此或是《菩薩本行經》卷中〈月光王品〉(大正3，62c-64c)。《六度集經》卷1(大正3，1b-c)所說薩婆達王為菩薩本生以身代鴿之事，此事本論卷6明說是尸毘王。


� 梵Sivi。《菩薩本行經》卷2，(大正3，119a)：「佛為尸毘王時，為一鴿故，割其身肉，興立誓願，除去一切眾生危嶮。」本論卷6：「如尸毘王以身代鴿。」《大智度論》卷33 ( 大正25，304c)：「如尸毘王，為一鴿故，自持其身以代鴿肉。」另參見《大智度論》卷4(大正25，87c-88c)。


� 《十住毘婆沙論》卷9〈念佛品第二十〉、《大智度論》卷4及卷29亦列有三十二相。


� 梵su-pratiSThita-pAda。謂足下平坦而善安住。[以下佛三十二相之梵文語詞採用瓜生津隆真譯《十住毘婆沙論》I，《新國釋大藏經》釋經論部12，p.287-288。]


� 梵cakrAGkita-hasta-pAda-tala。又作千輻輪相。即手、足心現一千輻輪寶之肉紋相。


� 梵jAlAvanaddha-hasta-pAda。即手足一一指間，皆有縵網交互連絡之紋樣。


� 梵mRdu-taruNa-hasta-pAda。即手足極柔軟。


� 梵sapta-utsada。指兩手、兩足下、兩肩、頸項等七處之肉皆隆滿、柔軟。


� 梵dIrghAGguli。即兩手、兩足皆纖長端直之相。


� 梵Ayata-pAda-parSNi。即足背高起圓滿之相。


� 梵susaMhita-gAtra。謂於一切人中，佛身最大而直。 


� 梵utsaGga-pAda。即足背高起圓滿之相。


� 梵Urdhva-ga-roma。即佛一切髮毛，由頭至足皆右旋。其色紺青，柔潤。


� 梵aiNeya-jaGgha，又作伊泥延膊相。伊泥延，鹿之一種。謂佛雙!腿股骨，如鹿王之纖圓。


� 梵sthita-anavanata-pralamba-bAhutA。即立正時，兩手垂下，長可越膝。


� 梵koSa-upa-gata-vasti-guhya。即男根密隱於體內如馬陰之相。


� 梵suvarNa-cchavi。指佛身及手足悉為真金色，如眾寶莊嚴之妙金臺。


� 梵sUkSma-cchavi。即皮膚細薄、潤澤，一切塵垢不染。


� 梵ekaika-roma-pradakSiNA-vanta。即一孔各生一毛，其毛青琉璃色，一一毛孔皆出微妙香氣。


� 梵urNA-kewa。即兩眉之間有柔軟白毫，長一丈五尺，右旋捲收而常放光。


� 梵siMha-pUrvArdha-kAya。指佛之上半身廣大，行住坐臥威容端嚴，一如獅子王。


� 梵susamvRtta-skandha。即兩肩圓滿豐腴，殊勝微妙之相。


� 梵citAntarAMsa。即佛兩腋下之骨肉圓滿不虛。


� 梵rasa-rasAgratA。指佛口常得諸味中之最上味。


� 梵nyagrodha-parimaNDala。指佛身縱廣左右上下，其量全等，周匝圓滿，如尼拘律樹。


� 梵uSNISa。即頂上有肉，隆起如髻形之相。


� 梵prabhUta-tanu-jihva。即舌頭廣長薄軟，伸展則可覆至髮際。


� 梵brahma-svara。即佛清淨之梵音，洪聲圓滿，如天鼓響，亦如迦陵頻伽之音。


� 梵siMha-hanu。即兩頰隆滿如獅子頰。


� 梵catvAriMwad-danta。指佛具有四十齒。


� 梵sama-danta。即佛四十齒，一一皆齊等。


� 梵suwakla-danta。即四十齒平滿如白雪。本論卷9作齒平等相。


� 即諸齒皆不粗不細，齒間密接而不容一毫。依《大智度論》唯齒齊、牙白二相。而多一「丈光相」。即佛之身光，四面各有一丈。然依《長阿含經》等諸經，則有：方整齊平、齒密無間、齒白鮮明三相。本論卷9說三十二相功德時，亦列有齒齊、齒平等、齒密緻三相。而此中即說有三十二相，應具三十二之數，故依本論卷9及《長阿含經》等，將齊白密緻立作三相。


� 梵abhinila-netra。即佛眼紺青，如青蓮花。


� 梵go-paksma。指睫毛整齊而不雜亂。

